27. fundur bæjarráðs Blönduóssbæjar

miðvikudaginn, 15. janúar, 2003, kl. 17:00 á skrifstofu bæjarins.

Formaður, Valdimar Guðmannsson setti fundinn og stjórnaði honum. 
Mæting skv. undirskriftum.
Dagskrá:

1. Ályktun frá stjórn Félags Sauðfjárbænda í A-Hún. vegna varna gegn sauðfjársjúkdómum.

2. Ályktun frá Stéttarfélaginu Samstöðu vegna mótmæla við  boðaðar hækkanir af hálfu ríkis og sveitarfélaga um áramót.

3. Kynningarbréf frá ferða- og markaðsfulltrúa A-Hún. um markaðssetningu á Kjalveg.

4. Bréf frá USAH til sveitarfélaga vegna fjárstuðnings.

5. Önnur mál.

Afgreiðslur:

1. Ályktun frá stjórn Félags Sauðfjárbænda í A-Hún. vegna varna gegn sauðfjársjúkdómum.

Bæjarráð tekur undir að reglur um sauðfjárveikivarnir séu virtar.  Ákveðið að senda afrit af ályktuninni til formanns landbúnaðarnefndar.

2. Ályktun frá Stéttarfélaginu Samstöðu vegna mótmæla við  boðaðar hækkanir af hálfu ríkis og sveitarfélaga um áramót.

Auðunn Sigurðsson bar fram eftirfarandi tillögu:

“D-listinn tekur undir ályktun Stéttarfélagsins Samstöðu þar sem þeir mótmæla harðlega þeim hækkunum sem boðaðar hafa verið á gjöldum Blönduóssbæjar á sama tíma og laun hækka aðeins um 3%.  D-listinn telur að ábyrgð bæjarstjórnar á því að tryggja stöðugleika í verðlagsmálum sé mikil og því afar óábyrgt að hækka gjöld langt umfram verðlagsþróun.  Með aðhaldi í rekstri bæjarins er hægt að halda aftur að þessari þróun án þess að auka álögur á bæjarbúa og fyrirtæki á Blönduósi.

D-listinn hvetur til samstarfs við Stéttarfélagið Samstöðu um þróun og aðhald í verðlagsmálum á svæðinu með skipan samstarfshóps.  

D-listinn leggur til að leitað verði hagræðingaleiða í stað hækkanna með endurskoðun á fyrri ákvörðunum um hækkanir á hitaveitu og leikskólagjöldum auk þess sem reynt verði að komast hjá boðuðum hækkunum í fjárhagsáætlun 2003.”  

Tillagan borin undir atkvæði og felld með tveimur atkvæðum gegn einu.

3. Kynningarbréf frá ferða- og markaðsfulltrúa A-Hún. um markaðssetningu á Kjalveg.

Bæjarráð fagnar frumkvæði ferðamálafulltrúa um markaðssetningu á Kjalveg og óskar eftir að fá að fylgjast með framvindu mála.

4. Bréf frá USAH til sveitarfélaga vegna fjárstuðnings.

Líkt og undanfarin ár er gert ráð fyrir fjárstuðningi við USAH í fjárhagsáætlun 2003.

5. Önnur mál.

a) Stefnumörkun í atvinnumálum.  Formaður sagði að fyrsti fundur stýrihóps um stefnumörkun í atvinnumálum Blönduóssbæjar yrði haldinn á morgun, fimmtudaginn 16. janúar.  Ákveðið hefur verið að fá ráðgjafa frá KPMG til að leiða verkefnið.  Í stýrihópi eru þau Sigurður Jóhannesson, Baldur Valgeirsson, Jóna Fanney Friðriksdóttir og Bergur Elías Ágústsson.  Falast hefur verið eftir að einn fulltrúi úr bæjarráði komi í stýrihóp.  Bæjarráð samþykkir að Valdimar Guðmannsson taki sæti í stýrihóp fyrir hönd bæjarráðs.


b) Erindi bókað í trúnaðarbók.


c) Erindi bókað í trúnaðarbók.

d) Erindi bókað í trúnaðarbók.

Valdimar Guðmannsson (sign.)                   Fundargerð upplesin og samþykkt.

Auðunn Sigurðsson (sign.)                                                Fundi slitið kl. 18:35

Hjördís Blöndal (sign.)                                              Jóna Fanney Friðriksdóttir

